
						З пляцоўкі Вікікрыніцы

					

					


					
					
					Гэта старонка не была вычытаная
Сапраўды, неабходна быць пільным! Мне здаецца, наш генерал ніколі не спіць.

Афіцэр пайшоў далей, не паказаўшы, што ён чуў словы здзіўлення, якія вырваліся з вуснаў вартавога, і не спыняўся, пакуль не дайшоў да нізкага берагу возера і не апынуўся ў небяспечным суседстве з заходнім бастыёнам Уільям-Генры. Лёгкія воблакі засланілі месяц, аднак яго слабае святло давала магчымасць бачыць, хоць і не зусім ясна, абрысы навакольных прадметаў. З перасцярогі афіцэр прыхіліўся да ствала дрэва і даволі доўга стаяў так, як відаць, з вялікай увагай сузіраючы цёмныя і маўклівыя валы англійскіх умацаванняў. Ён глядзеў на крэпасць не так, як глядзіць дапытлівы або бяздзейны глядач; наадварот, яго позірк пераходзіў ад аднаго пункту да другога, даказваючы, што чалавек ведае ваенную справу. Нарэшце, назіранні, здавалася, задаволілі чалавека ў плашчы; ён нецярпліва ўзняў вочы на вяршыню ўсходняй гары, нібы чакаючы надыходу раніцы, і ўжо збіраўся павярнуць назад, як раптам нейкі лёгкі шум над выступам бліжэйшага бастыёна дасягнуў яго слуху і прымусіў зноў спыніцца.

Якраз у гэтую хвіліну высокая фігура падышла да краю бастыёна і замерла на месцы, мабыць, у сваю чаргу, гледзячы на аддаленыя палаткі французскага лагера. Галава гэтага чалавека была павернута да ўсходу; здавалася, ён таксама трывожна чакаў раніцы. Потым яго цёмная фігура прыхілілася да вала, нібы пазіраючы на люстраную роўнядзь возера, якая, нібы падводны неба-

